CVE: 7Q7jY81r7co9 https://sede.xunta.gal/cve

. As copias en
E Iﬂ..:.' E de cogwa € seran v

R XUNTA CONCEL L ERIDE 5 Yacoh
+ 0, EMPREGO, COMERCI acobeo
2¢] DE GALICIA |  EMIGRACION U 2027

CONVENIO DE COLABORACION ENTRE A CONSELLERIA DE EMPREGO, COMERCIO E
EMIGRACION DA XUNTA DE GALICIA E O CONCELLO DE ARBO PARA A EXECUCION DAS
OBRAS DE ADECUACION E MELLORA DO SISTEMA DE SANEAMENTO DA PRAZA DO
MERCADO

MEMORIA XUSTIFICATIVA

Ao abeiro do establecido no artigo 4.f) da Resolucion do 8 de abril de 1991 pola que se fai
publico o Acordo de Consello da Xunta de Galicia, do 27 de marzo de 1991, sobre Convenios
de cooperacién con outros entes publicos e de colaboracién con particulares (DOG num. 82,
do 30.04.1991), expoéfiense os antecedentes, razons de oportunidade e obxectivos
perseguidos coa formalizacién dun convenio de colaboracién entre a Conselleria de Emprego,
Comercio e Emigracién e o Concello de Arbo para a execucion das obras de adecuacion e
mellora do sistema de saneamento da praza do mercado de Arbo.

l.- MARCO COMPETENCIAL E HABILITACION NORMATIVA
1.1. Competencias da Conselleria de Emprego, Comercio e Emigracion

A Conselleria de Emprego, Comercio e Emigracion, en adiante, a conselleria, € o dérgano
encargado de exercer as competencias que en materia de comercio interior atrible 4 nosa
comunidade auténoma o artigo 30..4 do Estatuto de autonomia de Galicia en relacién co
disposto no Decreto 42/2024, do 14 de abril, polo que se establece a estrutura organica da
Xunta de Galicia e no Decreto 49/2024, de 22 de abril, polo que se fixa a estrutura orgdnica das
consellerias da Xunta de Galicia.

O Decreto 147/2024, do 20 de maio, polo que se establece a estrutura organica da Conselleria
de Emprego, Comercio e Emigracion establece que lle corresponde a Direccidon Xeral de
Comercio e Consumo a planificacién, a coordinacién e o control das competencias da
conselleria en materia de comercio interior. Dentro destas cabe sinalar, especificamente, a
promocion, o fomento, a modernizacion, o desenvolvemento do comercio, a programacion e
xestién de axudas destinadas a estes fins e o impulso do asociacionismo comercial e da
asistencia técnica comercial en colaboracidn con outras institucions e entidades.

1.2. Competencias do Concello de Arbo

O Concello de Arbo, en uso das competencias atribuidas polo artigo 25.1 da Lei 7/1985, de 2 de
abril, reguladora das bases de réxime local e nos artigos 80 e seguintes da Lei 5/1997, de 22 de
xullo, de Administracion Local de Galicia, manifesta a sia vontade de acometer as actuacions
necesarias para garantir o correcto funcionamento, conservacion e mellora da praza do
mercado. En particular, o concello considera prioritario executar as obras de adecuacién e
mellora do sistema de saneamento deste equipamento, co fin de asegurar condicidons axeitadas
de salubridade, seguridade e operatividade para comerciantes e persoas usuarias.

I.- MARCO ESTRATEXICO E PLANIFICACION SECTORIAL

2.1 0 Plan Estratéxico do Comercio de Galicia 2025-2030

O Plan Estratéxico do Comercio de Galicia 2025-2030, aprobado polo Consello da Xunta o 31 de
marzo de 2025, constitie o marco de referencia para a modernizacion, sostibilidade e
dinamizacién do sector comercial galego. As actuacions proxectadas sobre o mercado
municipal de Arbo alinéanse de maneira directa cos seus eixes estratéxicos, obxectivos e
medidas operativas.

Entre os obxectivos do Plan destaca a revitalizacion dos espazos urbanos e rurais, recofiecendo
as prazas de mercados municipais como espazos de centralidade comercial, fundamentais para
a actividade econdmica de proximidade e para a vertebracion social dos concellos rurais. A
mellora das suas infraestruturas contrible a reforzar a oferta comercial, favorecer a fixacion de
poboacién e dinamizar a economia local.

Arbo é un concello de caracter maioritariamente rural, polo que a intervencién prevista encaixa
de forma natural nos obxectivos do Plan, centrados en fortalecer o comercio de proximidade e
a mellorar os equipamentos municipais que sustentan a vida econémica local.

Neste marco, a actuacion prevista na Praza do Mercado de Arbo responde de maneira precisa as
acciéns operativas vinculadas @ mellora dos mercados municipais, entre elas, as lifias de apoio
para obras de mellora en mercados, orientadas a reforma, adaptacion fisica e modernizacion
integral das infraestruturas comerciais municipais e as de posicionar os mercados como
motores econdmicos en zonas rurais, reforzando a sta capacidade para dinamizar a economia
local, mellorar instalacidns e servizos, e consolidar o produto de proximidade.

A consecucion destes obxectivos require impulsar os mercados como eixos do comercio de
proximidade, adaptandoos as novas tendencias e aproveitando a sua situacion estratéxica como
escaparates do produto galego de calidade vinculados ao territorio e a valores como a
sostibilidade, a proteccién ambiental, a calidade, o trato personalizado e o compromiso social.

En sintese, a intervencidn proxectada na Praza do Mercado de Arbo materializa de forma plena
e coherente as lifas estratéxicas do Plan Estratéxico do Comercio de Galicia 2025-2030,
reforzando a modernizacion dunha infraestrutura comercial esencial e contribuindo &
dinamizacion econémica dun concello rural.

Il. A PRAZA DO MERCADO DE ARBO: SITUACION E NECESIDADE DE ACTUACION

O Concello de Arbo presentou ante a conselleria unha solicitude de colaboracién na que pon de
manifesto a importancia estratéxica da sta Praza do Mercado como equipamento publico
esencial para a actividade comercial local e para a prestacion dun servizo basico de
abastecemento & poboacion. Na devandita solicitude, o concello destaca a necesidade de
acometer actuaciéns de mellora nas instalacidns, en particular no sistema de saneamento, co
fin de garantir condicions axeitadas de salubridade, seguridade e operatividade.

A Praza do Mercado de Arbo constitie un espazo comercial de referencia no municipio,
desempefiando funciéns propias do servizo publico de abastecemento e actuando como
elemento dinamizador do comercio de proximidade. O inmoble sitlase no casco histérico e
nunha zona de relevancia econémica e social, integrada no tecido urbano tradicional, polo que

a sUa correcta conservacion e funcionalidade resultan imprescindibles para o desenvolvemento
da actividade comercial e para a prestacion dun servizo publico esencial.

O concello dispén dunha memoria técnica na que se identifican deficiencias significativas
derivadas das multiples fugas existentes no colector e dos asentamentos producidos pola
perda de material, o que afecta tanto & estabilidade do pavimento como & correcta evacuacion
das augas residuais. Estas circunstancias comprometen o funcionamento das instalacidns,
xeran riscos hixiénico-sanitarios e deterioran a contorna urbana, facendo imprescindible
acometer actuacions de rehabilitacion e mellora.

A memoria técnica achegada polo concello fundamenta a necesidade da actuacion e responde a
unha planificacién coherente cos criterios de eficiencia, sustentabilidade e mellora da
prestacion dos servizos publicos, cumprindo asi cos requisitos establecidos na normativa de
subvencidns.

IV. RAZONS DE OPORTUNIDADE E OBXECTIVOS DO CONVENIO

As deficiencias descritas no apartado anterior xustifican, por razéns de interese publico, social
e econdémico, a colaboracion financeira da Xunta de Galicia nos termos previstos neste
convenio. Resulta necesario garantir o correcto funcionamento das instalacions da Praza do
Mercado e a prestacién dun servizo publico en condicions axeitadas de salubridade, seguridade
e eficiencia, evitando as incidencias derivadas da evacuacion deficiente das augas residuais.

Esta colaboracion contrible, ademais, ao desenvolvemento econdmico local, ao fortalecemento
do comercio de proximidade e & conservacion dun equipamento municipal que actda como
elemento dinamizador do tecido urbano e comercial. A participacidon conxunta da conselleria e
do concello reflicte o compromiso institucional compartido coa mellora das infraestruturas
vinculadas a actividade comercial e coa promocién dun modelo de comercio de proximidade
moderno, eficiente e sostible.

V. OBXECTO, ORZAMENTO, FINANCIAMENTO E VIXENCIA
51 Obxecto

O convenio ten por obxecto establecer o réxime de financiamento, concretar as actuaciéns
subvencionables, determinar os investimentos e gastos necesarios para a execucién das obras
de adecuacion e mellora do sistema de saneamento da Praza do Mercado de Arbo e regular as
obrigas das partes, o procedemento de xustificacidon e pagamento e os aspectos relativos a sua
vixencia e réxime xuridico aplicable.

Consideraranse actuacions subvencionables os investimentos e gastos necesarios para a
execucion das obras previstas, sempre que se realicen no periodo comprendido entre o 1 de
xaneiro e o 27 de novembro de 2026.

5.2. Orzamento e distribucion do financiamento

O orzamento total deste convenio ascende a corenta e dous mil trescentos vinte e nove euros
con trinta e un céntimos (42.329,31 €), IVE incluido, con cargo & aplicacion orzamentaria
14.06.751A.761.3 do orzamento de gastos da Comunidade Auténoma de Galicia para o ano 2026,
coa fonte de financiamento 1010 (fondos propios libres) e proxecto de investimento
2015/00275.

A conselleria achegard a cantidade de trinta e oito mil noventa e seis euros con trinta e oito
céntimos (38.096,38 €) IVE engadido, equivalentes ao 90 % do custo total das actuacions,
con cargo 4 aplicacién orzamentaria 14.06.751A.761.3, proxecto de investimento 2015.00275,
modalidade de financiamento 1010, dos orzamentos xerais da Comunidade Autonoma de
Galicia para o ano 2026, existindo crédito adecuado e suficiente para financiar as actuacions
obxecto deste convenio.

O concello financiara o resto do orzamento, na cantidade de catro mil douscentos trinta e dous
euros con noventa e tres céntimos (4.232,93 €), IVE engadido, equivalente ao 10 % do custo
total das actuacions.

5.3. Marco normativo e vixencia

Este convenio axustase ao disposto na Lei 9/2007, do 13 de xuiio, de subvencions de Galicia, asi
como, na medida en que resulte aplicable, & Lei 38/2003, do 17 de novembro, xeral de
subvenciéns, e ao Decreto 11/2009, do 8 de xaneiro, polo que se aproba o Regulamento da Lei
9/2007.

O convenio entrard en vigor na data da sua sinatura e estenderd a sua vixencia ata o 31 de
decembro de 2026, sen prexuizo das obrigas de xustificacion e comprobacidn posteriores.

Santiago de Compostela, na data da sinatura dixital
O director xeral de Comercio e Consumo
Gabriel Alén Castro

